Урок теми: «Тинĕс те типме пултарать»
Урок тĕллевĕсем: 
1) Арал тинĕсĕн историйĕпе тата хальхи шăпипе паллаштарни. 

2) Текстпа ĕçлени, пуплеве аталантарни.
3) Çутçанталăка упрас, юратас туйăмсене анлăлатни.

Урока кирлĕ хатĕрсем: компьютер, Арал тинĕсне сăнлакан слайдсем, ÿкерчĕксем.

Çенĕ сăмахсемпе сăмах ушкăнĕсем: Арал тинĕсĕ, фауна, çĕр мамăкĕ, сăрхăн, пăслан, тăварлă тăпра, тăварлă тусан.

Урок юхăмĕ
Класа йĕркелени

I. Çĕнĕ темăпа ĕçлени.
1. Урок темипе тĕллевĕсемпе паллаштарни.

2. Текстпа ĕçлени:

· çĕнĕ сăмахсемпе паллашни,

· мĕн ăнланнине вырăсла кĕскен каласа пани.

Вĕрентекен: Ачасем, нумай ĕмĕр хушши Арал тинĕсĕ Вăтам Азире пурăнакан халăхсене чылай ырлăх кÿнĕ терĕмĕр. Анчах-та, вăхăт иртнĕ çемĕн тинĕс типме пуçланă. 19 ĕмĕр пуçламăшĕнчех Сырдарьяна юхса кĕрекен Жанадарья тата Куандарья ятлă шывсем типсе ларнă. Каярах Арал тинĕсĕ  64 пин тăваткал километртан çурри те юлман,малтан шыв пулнă вырăнта утравсем пулса тăнă.Арал икĕ пая пайланнă та Пысăк Арал  тата Пĕчĕк Арал тинĕсĕсем пулса тăнă.

Арал тинĕсĕ типнин тĕп сăлтавĕ мĕнре-ши?
Вĕренекен: Çĕр мамăк уйĕсене виçесĕр шăварни, çавна пула Амударьяпа Сырдарья шывĕсем типе пуçлани. 

Вĕренекен: Çутçанталăк улшăнни, тинĕс тĕпĕнчи тăварлă тăпра тусан пулса таврари çĕрсене варалани.
Вĕренекен: Çĕр мамăк уйĕсене хушма шыв юхмалли каналсем уçни.
Вĕренекен:  Шăрăх çанталăка пула шыв сывлăша нумай  пăсланни, каналсене пăсланасран хÿтĕлеменни.
Вĕрентекен: Ачасем, эпир сирĕнпе Арал тинĕсе типнин шырлахĕ çинчен кăтартакан слайдсемпе паллашар-ха (слайдсем пăхни).
Çапла вара, ваттисем каланине ирĕксĕрех ас илетĕн: «Çĕмĕрме, пăсма çăмăл - юсама вара йывăр».
Вĕрентекен: Ачасем, Арал шывĕ типни мĕн патне илсе пычĕ?
Вĕренекен: Çутçанталăк улшăнса, пăсăлса пыни: çулла шăрăх та типĕ, хĕлле сивĕ те вăрăм. 
Вĕренекен: Тинĕс тĕпĕнчи тăпра çĕре варалать: пахча-çимĕç, тырă-пулă ÿсме пăрахатни.
Вĕренекен: Тинĕсри ÿсен-тăрансемпе чĕр чунсем (флорăпа фауна) пĕтсе пыни.

Вĕренекен: Пулăсем пĕтнине пула заводсемпе фабрикăсем хупăнни. Çынсем ĕçсĕр тăрса юлни. 

Вĕренекен: Экологи япăхланнине пула çынсем «чухăнлăх» чирĕсемпе чирлени: тиф, паратиф, гепатит, чĕре тата пÿре чирĕсем сарăлни. Ытларах хĕрарăмсемпе ачасем чирлесе вилни.
Вĕрентекен: Пирĕн класри Маша Арал тинĕсе типни çинчен калакан юмах çырса килнĕ, итлесе пăхар-ха ăна.
Вĕренекен: Пурăннă тет Арал тинĕсĕ хĕрринче ĕçчен халăхсем. Иртен пуçласа каçчен ĕçленĕ тет вĕсем çĕр çинче. Тинĕсĕ вара вĕсене шывне те пуллине те çителĕклех панă тет. Анчах та çак ырлăхшăн ку халăхан шыври Аçтахана (Дракона) кашни çулах пĕрер хитре хĕр парса тăмалла пулнă тет.

Черет пуян çыннăн хĕрĕ патне çитсен, лешĕ хăйĕн хĕрне Аçтахана парасшăн пулман тет. Çакна пĕлсен Аçтаха çынсене хур кÿрес тесе тинĕсри  шыва ĕçме пуçланă тет. Çавăнпа Арал тинĕсĕ типме пуçланă тет.

Вĕрентекен: Эвелина вара, Арал тинĕсĕ çинчен сăвă çырса килнĕ.
Вĕренекен: Пуянччĕ ĕлĕк Арал тинĕс,
                  Нумайччĕ шывĕ те, пулли.

                  Кунта ишетчĕç калĕ-маллĕ,

                  Карапĕсем куç виçейми.

                  Çынсем пит савăнчĕç, аван-çке,

                  Мĕн чухлĕ шыв, хăть мĕн ĕç ту.

                  Шăварчĕç уйсене капащсăр,

                  Пурах-çке темĕн те чикки.

                  Типет Арал, мĕнех халь тăвăн?

                  Пĕлмерĕç шыва упрама.

                  Çапла пулать, хăвах куратăн,

                  Пĕтерсен йывăр тавăрма.
Вĕрентекен: Атьăр-ха ачасем Вăтам Азири художниксен ÿкерчĕкĕсемпе паллашар. Мĕн кăтартасшăн  пулнă-ши авторсем вĕсенче?
Вĕренекен: Пĕрремĕш ÿкерчĕкре автор хĕрарăмпа унăн пĕчĕк ачине кăтартать. Таврана тусанлă тăпра вĕçсе çĕре варалать, тыр-пул, пахча-çимĕç ÿсме пăрахать, сывлама йывăр. Хĕрарам хăйĕн анчах çуралнă ачи пурăнаймасран, вилесрен хăрать, вăл макăрать.
Вĕренекен: Ку ÿкерчĕкре  шыв типсе пынине пула пулăсен пурнăçĕ йывăр пулнине, сывлăш çитменнине пула вĕсем юлашки хут та пулин таса сывлăшпа сывласа юласшăн пулнине кăтартать.
Вĕренекен: Ку ÿкерчĕкре художник тусанлă çил вĕрнине пула тата шыв сахалланнине пула пурнăç пĕтсе пынине кĕтартать. Мĕн пулса иртни мираж пек çеç курăннине палăртать.
Вĕрентекен: Ачасем, калăпăр эсир пурте аслă шкул пĕтерсе чаплă специалистсем пулса тăнă: хăшĕ ученăй, теприсем ихтиолог е биолог т.ыт.те. Арал тинĕсне упраса хăварас тесе эсир мĕн тунă пулăттăр?

Вĕренекен: Шывпа перекетлĕ усă курмалла.
Вĕренекен: Каспи тинĕсенчен канал чавса шыв туртмалла.
Вĕренекен: Çĕпĕртен Обь шывне туртмалла. 
Вĕренекен: Аçтахана вĕлермелле.
Вĕрентекен: Халĕ эпир сирĕнпе Арал сăмахпа кластер тăвăпăр.


Вĕрентекен: Ачасем, эпир сирĕнпе тĕрĕс е тĕрĕс мар вăййа выльăпăр.

1.Амударьяпа Сырдарья Памир тăвĕсем хушшинчен пуçланаççĕ. Ку тĕрĕс е çук?

2.Вăтам Азире пурăнакан халăхсем хушшине казахсем, узбексем, туркменсем, армянсем кĕреççĕ. Ку тĕрĕс е çук?

3.Ĕлĕк Арал тинĕсĕн лаптăкĕ 54 пин тăваткал километр пулнă. Ку тĕрĕс е çук?

4.Тăварлă тусан çĕре варалать, тăварланă çĕр çинче тырă-пулă та пахча- çимĕç те ÿсме пăрахать. Ку тĕрĕс е çук?

5.Çур ĕмĕр каялла Арал тинĕсĕнче тытакан пулă пĕтĕм Вăтам Азине тăрантаратчĕ. Ку тĕрĕс е çук?

6.Çыннисем тинĕс хĕрринчен урăх çĕрсене куçса каймаççĕ. Ку тĕрĕс е çук?

7.Тĕнчери ытти çĕршывсем вĕсене пулăшмалли мелсем шырамаççĕ. Ку тĕрĕс е çук?

II. Пĕтĕмлетни.

Вĕрентекен: Шыв - çутçанталăкри чи кирлĕ пурлăх. Шыв пулмасан нимĕн те пулмĕччĕ çĕр çинче: ÿсен-тăран та, чĕр чун та, çын та шывсăр пурăнайман пулĕччĕç. Çĕр çинче ахаль те тăварсăр шыв питĕ сахал, çавăнпа та ăна упрас пулать, унпа перекетлĕ усă курмалла. Шывсăр çĕр планета пĕтсе ларнă пулĕччĕ.
Вĕрентекен: Халĕ эпир сирĕнпе ачасем тестсемпе ĕçлĕпĕр.
1. Арал тинĕсне мĕнле юханшывсем юхса кĕреççĕ?
а)Амударья

б) Сырдарья

в)Кура

2.Арал тинĕсĕ мĕнле патшалăх территорийĕсене кĕрет?

а)Узбекистан

б)Таджикистан

в)Армени

г)Казахстан

3)Арал тинĕсен лаптăкĕ ĕлĕк миçе тăваткал километр шутланнă?
а)18,3

б)34

в)64

4. Амударьяпа Сырдарья мĕнле туран шыв илеççĕ?

а)Арарат

б) Тибет

в)Памир

5.Амударьяпа Сырдарья мĕн пирки Арал тинĕсне çитеймеççĕ?

а)Хăйăрлă çĕре чылай сăрханаççĕ
б)Анлă уй-хирсене  шăварма нумай усă кураççĕ
в)Шăрăх пирки сывлăша  сахал мар пăсланаççĕ
г)НЛОсем шыва вăрлаççĕ
6.Арал тинĕсенче мĕнле чĕрчунсем пурăнаççĕ?

а)Пулăсем

б)Раксем

в)Крокодилсем

г)Планктонсем

д)çĕленсем

7.Арал тинĕсне кĕрекен мĕнле шывсем типсе ларнă?

а)Жанадарья

б)Куандарья

в)Манадарья

8.Арал тинĕсĕ типсе пыни мĕнле халăхсене инкек кÿрет?

а)Казахстан

б)Узбекистан

в)Украина

г)Туркменистан
9)Арал тинĕсĕ типсе пырса  мĕнле тинĕссене пайланать?

а) Пысăк Арал

б)Вăтам Арал

в)Пĕчĕк Арал

III. Ачасен ĕçне хаклани.
IV. Киле ĕç пани (2 хăн. 183 с.) 

